
31. sal.
Salmai girje.



4 Dastgo don læk muo bafte ja ladne, ja du nabmad
ditti don aigok muo doalvvot ja oapestet.

5 Don aigok doalvvot muo gielast erit, maid si læk
čiekkam munji, dastgo don læk muo gievras suogje. Sal. 27, 1; 28, 7. 8.


6 Du gitti mon ravvim muo vuoigŋam; don læk muo
lonestægje, hærra ala dorvastam. 
Luk. 43, 46. Ap. d. 7, 59.


7 Sin vašotam, guđek værre, duššalaš Ibmelid gudnjettek,
ja hærra ala dorvastam. 
Sal. 16, 4. Jer. 10, 14. 15.


8 Avvodet aigom ja ilost aigom læt du arkalmastem
ditti, dastgo don oainak muo varnotesvuođa, don vuttivaldak
muo siellom atestusaid. 
Sal. 13, 6.


9 Ja vašalaǯaidam gitti ik don luoite muo, vides
sagjai don bijak muo julgid. 
Sal. 18, 37.


10 Læǥe munji armogas, hærra, dastgo bakkadasast
læm; morrašest goikkam læ muo čalbme, muo siello ja
muo rumaš. 
Sal. 6, 8.


11 Loftujuvvum læ muo ællem morrašest, ja muo
jaǥek šuokkatusain; nokkam læ muo fabmom muo værredakkom
ditti, ja muo davtek læk goikkam.

12 Buok muo vašalaǯaidam ditti mon læm bilkadussan
šaddam, ja stuorra bilkkon muo sidaguimidassam,
ja sigjidi ballon, guđek muo oappasak læk, guđek oidnek
muo olggon, muo oudast bataraddek. 
Sal. 44, 14.


13 Vajaldubmai læm šaddam, vaimost erit nuftgo
jabme, læm šaddam nuftgo cuvkkijuvvum litte.

14 Dastgo ædnagi sælggebældsardnom mon gulam,
suorgatus læ buok birra, go gaskanæsek si rađđadallek
muo vuosstai; si arvvalek hægga must erit valddet. 
Jer. 20, 10. Joh. 11, 53.


15 Mutto du ala dorvastam, hærračam, mon cælkam:
Muo Ibmel don læk.

16 Du gieđast læk muo aigek[1], gajo muo muo vašalaǯai
gieđast erit ja muo vašotegjin.

17 Adde čalmidad čuovggat balvvalægjad bagjeli,
bæste muo du armogasvuođa ditti. 
5 Mosesg. 6, 25.





	↑ 1 saǥ. 29, 30. sal. 139, 16.

